КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Россия Федерацияса гражданалы медицинскӧя быть страхуйтан подув уджтасӧ пырттӧм вылыс технологияа медицина отсӧг сетан Коми Республикаса медицина организацияяс лыддьӧг лӧсьӧдан пӧрадок йылысь
«Россия Федерацияын медицинскӧя быть страхуйтӧм йылысь» Федеральнӧй оланпаслӧн 501 статьяса 3 юкӧн серти Коми Республикаса Веськӧдлан котыр шуис:
1. Вынсьӧдны Россия Федерацияса гражданалы медицинскӧя быть страхуйтан подув уджтасӧ пырттӧм вылыс технологияа медицина отсӧг сетан Коми Республикаса медицина организацияяс лыддьӧг лӧсьӧдан пӧрадок содтӧд серти.
2. Урчитны, мый 2017 во вылӧ Коми Республикаса медицина организацияяс лыддьӧгсӧ, кутшӧмъяс сетӧны Россия Федерацияса гражданалы медицинскӧя быть страхуйтан подув уджтасӧ пырттӧм вылыс технологияа медицина отсӧг, кутшӧмӧс сьӧмӧн могмӧдӧны «Россия Федерацияын медицинскӧя быть страхуйтӧм йылысь» Федеральнӧй оланпаслӧн 501 статьяса 1 юкӧнлӧн 2 пунктын индӧм сьӧм тшӧт весьтӧ, Коми Республикаса йӧзлысь дзоньвидзалун видзан министерство лӧсьӧдӧ медицина организацияяс тӧд вылӧ босьтӧмӧн, кутшӧмъясӧс бӧрйӧма 2016 воын «Коми Республикаса республиканскӧй сьӧмкуд тшӧт весьтӧ вылыс технологияа медицина отсӧг сетысь медицина организацияяс лыддьӧг лӧсьӧдан пӧрадок йылысь» Коми Республикаса Веськӧдлан котырлӧн 2013 во тӧвшӧр тӧлысь 10 лунся 1 №-а шуӧм серти, да вынсьӧдӧ 2016 вося ӧшым тӧлысь 1 лунӧдз.
3. Лыддьыны вынтӧмӧн «Коми Республикаса республиканскӧй сьӧмкуд тшӧт весьтӧ вылыс технологияа медицина отсӧг сетысь медицина организацияяс лыддьӧг лӧсьӧдан пӧрадок йылысь» Коми Республикаса Веськӧдлан котырлысь 2013 во тӧвшӧр тӧлысь 10 лунся 1 №-а шуӧм.
4. Тайӧ шуӧмыс вынсялӧ 2017 вося тӧвшӧр тӧлысь 1 лунсянь.
Коми Республикалӧн Веськӧдлан котырса
Веськӧдлысьӧс Медводдза вежысь

                                    Л. Максимова
Сыктывкар 
2016 вося ӧшым тӧлысь 29 лун
623 №
ВЫНСЬӦДӦМА
Коми Республикаса Веськӧдлан котырлӧн
2016 во ӧшым тӧлысь 29 лунся 623 №-а шуӧмӧн
(содтӧд)
Россия Федерацияса гражданалы медицинскӧя быть страхуйтан подув уджтасӧ пырттӧм вылыс технологияа медицина отсӧг сетан Коми Республикаса медицина организацияяс лыддьӧг лӧсьӧдан
ПӦРАДОК
1. Тайӧ Пӧрадокыс урчитӧ Россия Федерацияса гражданалы медицинскӧя быть страхуйтан подув уджтасӧ пырттӧм вылыс технологияа медицина отсӧг сетан Коми Республикаса медицина организацияяс лыддьӧг лӧсьӧдан правилӧяс, кутшӧмӧс сьӧмӧн могмӧдӧны «Россия Федерацияын медицинскӧя быть страхуйтӧм йылысь» Федеральнӧй оланпаслӧн 501 статьяса 1 юкӧнлӧн 2 пунктын индӧм сьӧм тшӧт весьтӧ (водзӧ лӧсялӧмӧн – Медицина организацияяс лыддьӧг, медицина организация).
2. Медицина организацияяс лыддьӧгсӧ быд во вынсьӧдӧ Коми Республикаса йӧзлысь дзоньвидзалун видзан министерство (водзӧ – Министерство) Россия Федерацияса гражданалы медицинскӧя быть страхуйтан подув уджтасӧ пырттӧм вылыс технологияа медицина отсӧг сетан, кутшӧмӧс сьӧмӧн могмӧдӧны «Россия Федерацияын медицинскӧя быть страхуйтӧм йылысь» Федеральнӧй оланпаслӧн 501 статьяса 1 юкӧнлӧн 2 пунктын индӧм сьӧм тшӧт весьтӧ, Коми Республикаса медицина организацияяс бӧръян комиссиялӧн кывкӧртӧдъяс подув вылын (водзӧ – Комиссия). 
3. Комиссиясӧ лӧсьӧдӧны Министерство бердын.
4. Комиссия йылысь положение, Комиссияӧ пырысьясӧс да Медицина организацияяслӧн лыддьӧгӧ пыртӧм вылӧ медицина организацияясӧс бӧръян критерийяс (водзӧ – бӧръян критерийяс) вынсьӧдӧ Министерство да йӧзӧдӧ «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын найӧс вынсьӧдан лунсянь 5 уджалан лун чӧжӧн.
5. Медицина организация, кутшӧм кӧсйӧ пырны Медицина организацияяс лыддьӧгӧ, сетӧ Министерствоӧн локтан финансӧвӧй во водзын, кутшӧм вылӧ сійӧс лӧсьӧдӧны, мунысь вося сора тӧлысь 1 лунысь оз сёрджык татшӧм документъяс:
а) Медицина организацияяс лыддьӧгӧ пыртӧм вылӧ заявка Министерствоӧн вынсьӧдӧм форма серти (водзӧ – заявка), кутшӧмӧс кырымалӧма медицина организацияса юрнуӧдысь да эскӧдӧма медицина организациялӧн печатьӧн (сэк, кор эм).
Заявка формасӧ йӧзӧдӧны «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын сійӧс вынсьӧдан лунсянь 5 уджалан лун чӧжӧн;
б) федеральнӧй статистическӧй видзӧдӧм формаяслысь копияяс, кутшӧмъяс петкӧдлӧны медицина организациялысь стационарнӧй условиеясын да лунся стационар условиеясын медицина отсӧг сетӧм серти уджсӧ, воддза отчётнӧй во серти (выльысь лӧсьӧдӧм медицина организацияяс кындзи);
в) вылыс технологияа медицина отсӧглӧн ыджда йылысь, кутшӧмӧс медицина организация сетӧма бӧръя 2 во чӧжӧн, татшӧм отсӧг сикасъяс серти урчитӧм пӧрадокын вынсьӧдан вылыс технологияа медицина отсӧг сикасъяс лыддьӧг серти да медицина организациялысь технологическӧй позянлунъяс тӧд вылӧ босьтӧмӧн вылыс технологияа медицина отсӧглӧн планируйтан ыджда йылысь тӧдмӧгъяс (выльысь лӧсьӧдӧм медицина организацияяс кындзи);
г) медицина организациялӧн тэчас да сылӧн вылыс технологияа медицина отсӧг сикасъяс сетан уджлӧн петкӧдласъяс йылысь тӧдмӧгъяс, та лыдын медицина организациялӧн тэчас юкӧдувъяс, медицина организацияӧс медицина уджалысьясӧн тырвыйӧ могмӧдан, а сідзжӧ вылыс технологияа медицина отсӧг торъя сикасъяс сетӧм вылӧ колана медицина оборудованиеӧн медицина организацияӧс тырвыйӧ могмӧдан петкӧдласъяс йылысь тӧдмӧгъяс.
6. Министерство пасйӧ тайӧ Пӧрадоклӧн 5 пунктын индӧм документъяссӧ Министерствоӧ налӧн воан лунӧ. 
Министерствоӧн документъяс примитан лунӧ медицина организациялы сетӧны гижсьӧг, кытчӧ индӧны документъяс лыддьӧг да найӧс пасъян кадпас.
Сэк, кор тайӧ Пӧрадоклӧн 5 пунктын индӧм документъяссӧ ыстӧны пошта связь организация пыр, корреспонденция вайысь мукӧд организация пыр, налӧн воан кадпасӧн лыддьысьӧ кадпас, кутшӧмӧс индӧма документъяс босьтанін серти тайӧ организациялӧн штемпель вылын. Сэк, кор документъяссӧ ыстӧма пошта связь организация пыр, корреспонденция вайысь мукӧд организация пыр, индӧм документъяссӧ пасйӧ Министерство Министерствоӧ налӧн воан лунӧ. Гижсьӧгсӧ, кытчӧ индӧны документъяс лыддьӧг да найӧс пасъян кадпас, ыстӧны медицина организациялӧн инпас вылӧ документъяс воан лунсянь 2 уджалан лун чӧжӧн.
Министерство документъяс воан лунсянь 5 уджалан лун чӧжӧн водзвыв видлалӧ найӧс сы серти, лӧсялӧны-ӧ найӧ тайӧ Пӧрадоклӧн 5 пунктӧн урчитӧм корӧмъяслы да найӧс сетан кадколастъяслы.
Сэк, кор документъясыс лӧсялӧны корӧмъяслы да найӧс сетан кадколастъяслы, кутшӧмъясӧс урчитӧма тайӧ Пӧрадоклӧн 5 пунктӧн, документъяссӧ сетӧны Комиссияӧ.
Сэк, кор медицина организацияӧн сетӧм документъясыс оз лӧсявны корӧмъяслы да найӧс сетан кадколастъяслы, кутшӧмъясӧс урчитӧма тайӧ Пӧрадоклӧн 5 пунктӧн, Министерство найӧс пасъян лунсянь 5 уджалан лун чӧжӧн бӧр бергӧдӧ найӧс медицина организациялы бӧр бергӧдан помкаяс индӧмӧн.
Документъяс бергӧдан помкаяс бырӧдӧм бӧрын медицина организация вермӧ мӧдысь ыстыны Министерствоӧ документъяс, кутшӧмъясӧс индӧма тайӧ Пӧрадоклӧн 5 пунктӧн, кадколастын,  кутшӧмӧс урчитӧма тайӧ Пӧрадоклӧн 5 пунктын.
Мӧдысь сетӧм документъяссӧ Министерство видлалӧ пӧрадокын, кутшӧмӧс урчитӧма тайӧ Пӧрадокын.
7. Тайӧ Пӧрадоклӧн 5 пунктын индӧм документъяслӧн Министерствоӧ воан лунсянь 30 календарнӧй лун чӧжӧн Комиссия видлалӧ найӧс, анализируйтӧ сэтчӧ пырысь тӧдмӧгъяссӧ, донъялӧ медицина организациялысь бӧръян критерийяслы лӧсялӧмсӧ да вӧчӧ татшӧм кывкӧртӧдъясысь ӧтиӧс:
а) медицина организациялӧн бӧръян критерийяслы лӧсялӧм йылысь Медицина организацияяс лыддьӧгӧ сійӧс пыртӧм йылысь рекомендацияӧн;
б) медицина организациялӧн бӧръян критерийяслы лӧсявтӧмлун йылысь Медицина организацияяс лыддьӧгӧ сійӧс пыртны ӧткажитӧм йылысь рекомендацияӧн.
Комиссиялысь кывкӧртӧдъяссӧ йӧзӧдӧны «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын локтан финансӧвӧй во водзын, кутшӧм вылӧ вынсьӧдӧма Медицина организацияяс лыддьӧг, мунысь вося моз тӧлысь 1 лунысь оз сёрджык.
Комиссиялысь кывкӧртӧдсӧ медицина организация вермӧ обжалуйтны Россия Федерацияса оланпастэчасӧн урчитӧм пӧрадокын.
8. Комиссия тайӧ Пӧрадоклӧн 7 пунктын индӧм кывкӧртӧдъясысь ӧтиӧс вӧчан лунсянь 5 уджалан лун чӧжӧн юӧртӧ та йылысь заявка сетысь медицина организациялы.
9. Министерство тайӧ Пӧрадоклӧн 7 пунктын индӧм Комиссиялӧн кывкӧртӧдъяс подув вылын локтан финансӧвӧй во водзын мунысь вося моз тӧлысь 15 лунысь оз сёрджык лӧсьӧдӧ да вынсьӧдӧ Медицина организацияяс лыддьӧг.
10. Министерство йӧзӧдӧ Медицина организацияяс лыддьӧгсӧ «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын сійӧс вынсьӧдан лунсянь 10 уджалан лун чӧжӧн.

